
 

 
 
  

 Euskal Herriko Mus Txapelketako ARAUTEGIA 
  w w w . e h m u s . e u s / q r / a r a u t e g i - e r a n s k i n a  

Euskal Herriko Mus Federazioa  1.orrialdea 
www.ehmus .eus   Agiri osoak 4 orrialde ditu. 

 
 

EUSKAL HERRIKO MUS TXAPELKETAKO 

ARAUTEGIAREN ERANSKINA 

1. ATALA 
PARTE-HARTZEA 

 
1. ARTIKULUA 

 

 Euskal Herriko Mus Txapelketan parte hartzeko izena eman eta dagokion tasa 
ordaindu beharko da herrietako kanporaketan. Parte-hartzaileek izena, abizenak, 
e-maila eta telefonoa emango dituzte hasieran, eta federazioari baimena emango 
diote datu horiek erabili ahal izateko txapelketak irauten duen bitartean. 
 

 Datu babesari dagokionez, txapelketa gauzatzen den administrazio bakoitzak 
eskatutako trataeraren arabera zainduko ditu datuak Euskal Herriko Mus 
Federazioak. Edozein aldaketa edo argibiderako, idazkaritza@ehmus.eus 
helbidearen bidez egin beharko dira erreklamazioak.  
 

 Herriz herriko fasean parte-hartzea: kanporaketa jokatzen den herriko 
antolakuntzaren esku geratzen da herriko kanporaketan parte hartzeko bertan 
bizitzea baldintza den edo ez zehaztea. Bikoteak edo bikoteko batek bertakoa 
izan behar duela ere zehaztu dezake bertako antolakuntzak. Gaizki ulertuak 
ekiditeko, eskakizun hori deialdiaren baitan www.ehmus.eus atarian plazaratzea 
eskatzen dugu. 

 
 
 
2. ARTIKULUA 

 

 Muslari bikote bakoitza bi pertsonaz osatuta egongo da. Bikoteko partaide bat 
ordezkatu ahalko da txapelketa zehar, baina inoiz ez biak. Kasu horretan, 
antolakuntzaren esku egongo da bikotea ordezkatu edo jokoz kanpo uztea.  
 

 Aldaketa horien berri, aurrez jakinarazi behar zaio antolakuntzari horretarako 
ezarritako kanalen bidez, hala egin ezean, antolakuntzaren esku egongo da 
bikotea ordezkatzea edo jokoz kanpo uztea. 

3. ARTIKULUA 

 

 Euskal Herriko Mus Txapelketan parte hartzeko gutxieneko adina 18 urte da. 
 

 Salbuespen gisa, 14tik 18 urtera arteko jokalariek adin nagusiko pertsona 
baten babesean eta presentziarekin jokatu ahalko dute. Herrialdeko finaletan 
nahiz final nagusian parte hartzeko,  ezinbestekoa izango da adin txikiko 
jokalariaren guraso edo tutoreak  idatziz izendatutako arduradun bat uneoro 
berarekin izatea. 

 
 

2. ATALA 
SAILKAPENA 

 
 

4. ARTIKULUA 
 

 Herriko kanporaketako sailkatua(k) eta ordezko bikotea jakinaraziko dira 
dagokion herrialdeko federaziora. Sailkatuak etorri ezin duelako, ordezko bikoteak 
parte hartuko balu txapelketan, bikote hori izango litzateke ofizialki aurrera 
jarraituko lukeena ondorengo fase guztietan. www.ehmus.eus atarian plazaratuko 
dira sailkatu eta ordezko bikote guztiak, eta, aldaketarik balego, bertan 
eguneratuko litzateke finala gauzatu baino 24 ordu lehenago arte. 
 

 Euskal Herriko Mus Txapelketara sailkatu den inork ezin du berriro parte hartu 
inongo herritako kanporaketan, ez bikotean, ez eta bakarka beste bikote batekin. 
Horrelako kasuren bat baieztatuko balitz, zuzenean kanporatuko litzateke, bai 
bigarren aldiz sailkatutako bikotea, bai eta lehenengo aldian sailkaturikoa ere. 

 
 

5. ARTIKULUA 
 

 Herrialdetako finaletako sailkatuak eta ordezko bikoteak jakinaraziko zaizkio 
Euskal Herriko Federazioari. www.ehmus.eus atarian plazaratuko dira sailkatu eta 
ordezko bikote guztiak, eta, aldaketarik balego, bertan eguneratuko litzateke 
finala gauzatu baino 24 ordu lehenago arte. 

 
 

6. ARTIKULUA 
 

 Antolakuntzak partaideren baten nortasunari buruzko zalantzarik badu, bere 
nortasuna frogatzea eskatu diezaioke parte-hartzaileari. Hala egin ezean, edota 
dagokion pertsona ez dela agerian geratuko balitz, bikote hori jokoz kanpo 
geratuko litzateke, momentu horretatik bertatik, inolako sari edo konpentsazio 
eskubiderik gabe kanporatua izango litzateke. 

7. ARTIKULUA 

 

 Parte-hartzean oinarrituriko ordezkaritza joango da herrialdeko kanporaketara: 
Herriko mus kanporaketa onartzeko GUTXIENEZ LAU BIKOTEk parte hartu 
behar dute.  

o 4 bikotetik  - 10 bikote arte : bikote bakarra herrialdera.  
o 11 bikotetik - 18 bikote artean: bi bikote herrialdera. 
o 19 bikotetik – 25 bikote artean: hiru bikote herrialdera.  
o 26 bikotetik - 31 bitartera:  lau bikote herrialdera. 
o 32 bikotetik – 38 bitartera: bost bikote herrialdera. 
o 39 bikotetik – 45 bitartera: sei bikote herrialdera. 
o Ordezko bikote baten kontaktua ere bidali beharko da, badaezpada ere. 

 

 

8. ARTIKULUA 
 

 Nazio mailako finalean, sailkapenaren nondik norakoa eta kontaketak: 
 

o Lau erregetara jokatuko da. 
 

o 3 ustel/txiko/mantxa hogeita hamar tantokoak egitera, 3 ustel egiten 
dituenak irabaziko du; beraz, gehienez ere 5 ustel jokatuko dira.  

 
o Lehendabiziko kanporaketa: ligaxka eran jokatuko da, Euskal Herri osoko 

128 bikote, lau bikoteko 32 taldetan banatuta, eta denek denen kontra 
jokatuko dute. 

1. Partida gehienak irabazten dituenak irabaziko du. 

2. Berdinketarik badago, irabazitako ustelak hartuko dira kontuan, gehien 
irabazi dituenak sailkatuz. 

3. Berdinketak jarraitzen badu, galdu dituen ustelak hartuko dira kontuan, 
gutxien galdu dituenak sailkatuz. 

4. Berdinketak jarraitzen badu, tanto gehienak egin dituenak egingo du 
aurrera. 

5. Berdinketak jarraitzen badu, beraien arteko partida irabazi duenak 
egingo du aurrera. 

 Talde bakoitzeko irabazlea sailkatuko da.  
 

 Sailkatuen hurrengo kanporaketak azkarrak izango dira; beraz, partida 
bakarra jokatuko dute. 32renak, 16renak, 8renak, laurdenak, finalaurrekoa eta 
finala jokatu arte. 

9. ARTIKULUA 
 

 Araudi honen inguruko eztabaida edo bestelako ezin ulertuak argitzea eta 
bideratzea epaile lanean diharduenari dagokio. Bere azken erabakia mugiezina 
izango delarik. Arazorik edukiz gero, jokalarien artean adostuko da, ahal bada, 
eta, ulertzeko modurik ez badago, epaileak erabakiko du horrela nahi izanez gero, 
eta erabakia errespetatu beharko da. 

 
 

Euskal Herrian, 2024ko urriaren 31an. 
 
 
 
 
 
 
 
 
 
 

 
 
 

Harremanetarako: idazkaritza@ehmus.eus 
Webgunea: www.ehmus.eus 

